ՏԵՂԵԿԱՆՔ
«Հայաստանի Հանրապետության  Շիրակի մարզի Հովիտի գյուղական համայնքի ղեկավարի  լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին» Հայաստանի Հանրապետության կառավարության որոշման նախագծի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն

	ՀՀ ֆինանսների նախարարություն
25.03.2013թ. N 4/4.1-2/3893-13
	ՀՀ ֆինանսների նախարարությունը քննարկել է «Հայաստանի Հանրապետության Շիրակի մարզի Հովիտի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» ՀՀ կառավարության որոշման նախագիծը և առաջարկում է նախագծի 1-ին և 2-րդ հավելվածներով հաստատվող նախահաշիվներում «85132» թիվը փոխարինել «70000» թվով, իսկ որոշման նախագծի 3-րդ կետի 1-ին ենթակետում նշված «675618.8» թիվը` «615118.8» թվով:
	Չի ընդունվել, տես՝ ՀՀ կենտրոնական ընտրական հանձնաժողովի պարզաբանումը

	ՀՀ կենտրոնական ընտրական հանձնաժողով

02.04.2013թ. N 01-336
	ՀՀ կենտրոնական ընտրական հանձնաժողովը քննարկել է «Հայաստանի Հանրապետության Շիրակի մարզի Հովիտ գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» ՀՀ կառավարության որոշման նախագիծը և առաջարկում է տեղամասային ընտրական հանձնաժողովի նախագահի աշխատավարձը թողնել 85132 դրամ ելնելով հետևյալ հանգամանքներից.

2013 թվականի փետրվարի 18-ին կայացած Հայաստանի Հանրապետության Նախագահի և 2013 թվականի մայիսի 5-ին կայանալիք Երևանի ավագանու ընտրությունների նախապատրաստման և անցկացման ծախսերի ֆինանսավորման նախահաշիվներում տեղամասային ընտրական հանձնաժողովների նախագահների աշխատավարձը հաշվարկված է 85132 դրամի չափով:

Նշված գումարի չափը որոշվել է Հայաստանի Հանրապետության վարչապետի մոտ կայացած 2013 թվականի ՀՀ պետական բյուջեյի քննարկումների ժամանակ, այն հաշվարկով, որ «Եկամտահարկի մասին» ՀՀ նոր օրենքի կիրառմանը անցնելուց հետո տեղամասային ընտրական հանձնաժողովների նախագահների աշխատավարձը մնա այնքան, ինչքան որ նրանք ստանում էին մինչև նոր օրենքի կիրառումը:

Այդ հաշվարկով էլ վերոհիշյալ ֆինանսավորումները ներառվել են 2013 թվականի ՀՀ պետական բյուջեյում:

Որպես տեղամասային ընտրական հանձնաժողովների նախագահները հիմնականում աշխատում են նույն անձինք, որոնք անցել են համապատասխան դասընթացներ և ստացել որակավորման վկայականներ:

Բացառելու համար նաև ցանկացած հետագա շահարկումները գտնում եմ, որ տեղական ինքնակառավարման մարմինների հերթական և արտահերթ ընտրությունների նախապատրաստման և անցկացման ծախսերի ֆինանսավորման նախահաշիվներում տեղամասային ընտրական հանձնաժողովների նախագահների աշխատավարձը պետք է հաշվարկվի 85132 դրամի չափով:
	Ընդունվել է ի գիտություն:


